
ljambo ry’‘lbanze

buhinzi bufite akamaro kanini mu bukungu

bw’u Rwanda kuko bwinjiza kimwe cya gatatu

cy’Umusaruro mbumbe w’igihugu. Uru rwego
ruha akazi abarenga bibiri bya gatatu by’abakozi bose mu
gihugu kandi iterambere rishingiye ku buhinzi ryitezweho
kugira uruhare runini mu kurwanya ubukene no guca
ubukene bukabije.

Guverinoma y’u Rwanda yiyemeje guhindura urwego
rw’ubuhinzi rukava ku guhinga ibitunga imiryango
rukaba urwego rutanga umusaruro mwinshi kandi
mwiza, rugemurira isoko kandi rufasha mu kuzamura
izindi nzego z’ubukungu. Ibi bizagerwaho binyuze
muri gahunda zitandukanye zishyirwa mu bikorwa na
Minisiteri y’Ubuhinzi n’Ubworozi (MINAGRI) n’ibigo
biyishamikiyeho,  ariko
rw’Abikorera, abafatanyabikorwa mu iterambere ndetse

ikabifashwamo  n’Urwego

n’abandi bireba bose.

Kugira ngo iterambere rirambye muri uru rwego rigerweho,
abahinzi n’aborozi bakwiriye kureka guhinga no korora
ibitunga imiryango yabo gusa bagakorera guhaza isoko.
Ibi byashoboka ari uko bashoboye kubona serivisi z'imari.
Imariirakenewe mu byiciro byose by’ubuhinzi nko kugura
imbuto z’indobanure n’inyongeramusaruro, guhemba
abakozi, gusarura no gutwara umusaruro ndetse no mu
mirimo yo gutunganya no guhunika umusaruro.

Ariko nanone, n‘ubwo kugera kuri serivisi z’imari ari
ingirakamaro mu iterambere ry’urwego rw’ubuhinzi
n’ubworozi mu Rwanda, ingano y’inguzanyo zitangwa

—

i

Ms. Eugenia Kayitesi

Umuyobozi Mukuru
Institute of Policy Analysis and Research (IPAR-Rwanda)

muri uru rwego iracyari ntoya cyane, dore ko ingana
gusa na 6% by’inguzanyo yose itangwa mu bucuruzi. Ibi
bigira ingaruko ku iterambere ry’uru rwego.

Bashingiye ku kuba urwego rw’ubuhinzi n’ubworozi
ruhura  n’imbogamizi  zikomeye nko kudashobora
kubona inguzanyo, no kuba hari abakora uko bashoboye
ngo bateze imbere uru rwego baba abikorera n’inzego za
Leta bayobowe na Guverinoma y’u Rwanda, Access to
Finance Rwanda (AFR) n’ Ikigo Gikora Ubushakashatsi
Kikanasesengura Poritiki  zitandukanye mu Rwanda
(Institute of Policy Analysis and Research - IPAR)
bafatanyije kwandika igitabo kigaragaza uburyo imari
ishorwa mu buhinzi n‘ubworozi. Iki gitabo, ari na cyo
cya mbere giteye gitya mu Rwanda, ni isoko ikomeye
y’amakuru ku ishoramari, guhanga udushya, imbogamizi
n’amasomo twakura mu buryo imari ishorwa mu buhinzi
n‘ubworozi mu Rwanda.

Turizera yuko iki gitabo kigaragaza uburyo imari
yashowe mu buhinzi n‘ubworozi kizongerera agaciro
gahunda zitandukanye zigamije guteza imbere urwego
rw’ubuhinzi n’‘ubworozi. Ntidushidikanya ko amakuru
ari muri iki gutabo azafasha abahinzi n’aborozi,
ibigo by’imari, n‘inzego zifata ibyemezo mu buryo
bw’umwihariko.

Turashimira buri wese watanze igihe cye n’‘imbaraga ze
mu buryo bumwe cyangwa ubundi, bigatuma kwandika
iki gitabo bishoboka.

Murakoze kandi munezezwe no gusoma iki gitabo!

g

Ms. Waringa Kibe

Umuyobozi ku Rwego rw’lgihugu
Access to Finance Rwanda(AFR)

J




2\

Amakuru ajyanye n'imariishorwa mu buhinzi n‘'ubworozi mu Rwanda

Impine zakoreshejwe

AFR
AMIR
BDF
BNR
BPR
BRD
CEPAR
CIP
Cws
EAX
EDPRS
EICV

Fls

GDP
KCB
MFis
MINAGRI
MINECOFIN
MINICOM
NAEB
NAP
NISR
NPL
PSTA
RAB
RCA
RDB
Rwf
SACCOs
SMEs
SNS

Ikigo cyorohereza abantu kubona serivise z'imari mu Rwanda
Ishyirahamwe ry’Ibigo by'Imari Iciriritse mu Rwanda

Ikigega cyo Guteza Imbere Ubucuruzi

Banki Nkuru y'lgihugu

Banki y’Abaturage y'u Rwanda

Banki ltsura Amajyambere y‘'u Rwanda

Ishyirahamwe Nyarwanda ry’Abatunganya Banakohereza Kawa mu mahanga
Gahunda yo Guteza imbere Umusaruro w'Ubuhinzi
Amaherero ya Kawa

Isoko ry’Ibicuruzwa rya Afurika y'Uburasirazuba

Gahunda y'Imbaturabukungu

ubushakashatsi ku Mibereho Rusange y‘'Ingo mu Rwanda
Ibigo by'Imari

Umusaruro Mbumbe w'lgihugu

Banki y'Ubucuruzi ya Kenya

Ibigo by'Imari Iciriritse

Minisiteri y'Ubuhinzi n'Ubworozi

Minisiteri y'Imari n'lgenamigambi

Minisiteri y'Ubucuruzi n'Inganda

Ikigo k'lgihugu Gishinzwe kohereza mu mahanga ibikomoka ku buhinzi
Poritiki y’lgihugu y'Ubuhinzi

Ikigo cy’lgihugu cy’lIbarurishamibare

Non-Performing Loan

Gahunda yo kuvugurura no Guteza Imbere Ubuhinzi

Ikigo cy’lgihugu Gishinzwe Ubuhinzi n'Ubworozi

Ikigo k'lgihugu gishinzwe Amakoperative

Ikigo k'lgihugu Gishinzwe Itarembere

Amafaranga y'u Rwanda

Koperative zo Kuzigama no Kugurizanya

Inganda Nto n’lziciriritse

Uburyo bwa Smart Nkunganire







Amakuru ajyanye n’imari ishorwa mu buhinzi n‘ubworozi mu Rwanda

2\

Ubuhinzi ni urwego rw'ingirakamaro kurusha
izindi zose mu bukungu bw'u Rwanda. 86 ku
ijjana by'abanyarwanda bakuze bakora ubuhinzi
nk'isoko yabo y'ingenzi y'umutungo cyangwa se
umurimo ubatunze. Kuva mu mwaka wa 2014,
ubuhinzi buzamuka ku gipimo cya 6% kandi bufite
uruhare rungana na 27% mu musaruro mbumbe
w'igihugu (aya ni amakuru y'igihembwe cya nyuma
cya 2018). Kuzamuka k'urwego rw'ubuhinzi rero
ni ingenzi cyane niba u Rwanda rwifuza kugera ku
ntego zarwo z'lkerekezo cya 2020, iza Gahunda
y'lgihugu yo Kwihutisha Iterambere n'izindi ntego
zitandukanye. Gahunda y'iterambere ry'igihugu
yemeza ko ubuhinzi, bufatanije no guhanga imirimo
idashingiye ku buhinzi, buzagira uruhare rukomeye
mu kugabanya ubukene no guca ubukene bukabije.
Kongera umusaruro muri uru rwego rw'ubuhinzi
biha abakene inyungu ku buryo butaziguye. Niinzira
nziza yo kwivana mu bukene. |bi kandi byemezwa
n'ibyavuye mu bushakashatsi bwakozwe n’'lkigo
Mpuzamahanga gikora ubushakashatsi kuri poritiki
z'ibiribwa (IFPRI). lki kigo kivuga ko, “iterambere
ryagutse ry'ubukungu rirangajwe imbere n'ubuhinzi
rigabanya ubukene ku buryo bugaragara kurusha
iterambere ryo ku rwego rumwe rirangajwe imbere
n'izindi nzego zitariiz'ubuhinzi.”

Imwe mu mbogamizi zituma urwego rw'ubuhinzi
rudatera imbere ni ukutabona serivisi z'imari.
Kutabona serivisi z'imari bituruka ku mpamvu
zishingiye ku batanga serivisi n'abazisaba. Ku
ruhande rw'abazitanga, guha inguzanyo abahinzi
cyangwa se gufata imigabane mu bucuruzi
bushingiye ku buhinzi bifite byinshi bisangiye
no gutanga inguzanyo mu zindi nzego. Ariko

nanone imiterere y'urwego rw'ubuhinzi ifite
umwihariko. Abatanga inguzanyo akenshi ntibumva
uyu mwihariko. Urugero, kubera ko umusaruro
w'ubuhinzi uboneka mu bihe runaka kurusha ibindi,
uburyo bwo kwishyura bwagombye kwita ku kuba
amafaranga ava mu buhinzi aboneka hakurikijwe
uburyo n'igihe umusaruro ubonekera. Bityo rero,
abatanga inguzanyo bagombye gushingira ku
buryo umusaruro w'igihingwa batangira inguzanyo
uboneka. Ku ruhande rw'abasaba inguzanyo,
abakorera ubuhinzi ku butaka buto bashobora
kutamenya amahirwe ahari yo kubona inkunga
y'imari cyangwa se bakaba badafite ingwate
ikenewe. Umubare munini w'abahinzi bakora
ubuhinzi bugamije gutunga ingo zabo. Ni abantu
bashora imari kugira ngo babone ibibatunga
gusa. Niba bashaka gukora ubuhinzi bugamije
ubucuruzi kandi bagatera imbere, bagomba kwaka
inguzanyo kandi bakizigamira. Kutabona amakuru
ahagije ku byerekeranye n'ibyago bikomoka ku
miterere n'imihindagurikire yikirere n'ibidukikije,
ubushobozi buke bw'abahinzi bwo gukora ubuhinzi
bugamije ubucuruzi, ibihingwa bitandukanye,
ihindagurika ry'ibiciro, ibyago bishingiye ku ngano
y'umusaruro, n'ibindi bitera ibibazo ku masoko,
bigatuma inguzanyo itangwa mu buhinzi iba nkeya,
bityo ishoramari mu buhinzi rikaba ntaryo ndetse
n'umusaruro w'ubuhinzi ukaba muke.

Ibi bivuzwe hejuru bigaragazwa n'inguzanyo
nkeya itangwa mu rwego rw'ubuhinzi ingana gusa
n'impuzandengo ya 6.15 % by'inguzanyo yose
yatanzwe mu gihugu (kuva muri Nzeri 2014 kugeza
muri Werurwe 2018) (BNR, 2018). Inkunga nkeya
y'imari itangwa mu buhinzi ni imbogamizi ikomeye

1 Byavuye mu rwego rw'amabanki no mu rwego rw'imari iciriritse (MFls na za
SACCO).

mu kongera umusaruro w'ubuhinzi no kugera
ku ntego z'u Rwanda zerekeranye n'iterambere,
kugabanya ubukene, n'izindi.

Mu gihe gahunda nyinshi zigamijwe guteza imbere
ubuhinzi zashyizwe mu bikorwa na Guverinoma y'u
Rwanda, abafatanyabikorwa mpuzamahanga mu
iterambere, imiryango itagengwa na Reta n'andi
mashyirahamwe, si byinshi byanditswe kuri izi
gahunda ndetse nta n'isesengura zakorewe. Ni yo
mpamvu Access to Finance Rwanda (AFR) n'lkigo
Gikora Ubushakashatsi n'lsensengura rya Poritiki
mu Rwanda (IPAR-Rwanda) byasanze ari ngombwa
kwandika no gukwirakwiza gahunda ziteza imbere
ubuhinzi mu Rwanda binyuze mu Gitabo Kigaragaza
Uko Imari Yashowe mu Buhinzi mu mwaka wa
2017/2018. Iki gitabo kizajya cyandikwa buri mwaka
kugira ngo cyongere uruhare abahinzi bagira ku
masoko, gikwirakwize ubumenyi n'amasomo
atandukanye. lkigamijwe ni ukuzamura urwego
rw'ubumenyiku mikorere inoze ishyirwa mu bikorwa
mu Rwanda mu rwego rw'ishoramari mu buhinzi.

Intego y'iki gitabo ni ugutanga urubuga aho abantu
bashobora gutekereza inzira zose zikoreshwa
mu ishoramari mu buhinzi mu Rwanda no kureba
niba zaguma mu z'ibanze igihugu gikoresha
cyangwa se niba zikwiriye kuvugururwa hakurikijwe
ikerekezo igihugu gishaka kuganamo. Ikindi, iki
gitabo gitanga urutonde rw'ingero n'imikorere
mu nzego zitandukanye bishyirwa mu bikorwa
n'abantu n'ibigo bifite uruhare rukomeye muri izo
nzego kikanagaragaza iterambere ry'ibikoresho
by'ikoranabuhanga mu guteza imbere ishoramari
mu buhinzi mu gihugu. Iki gitabo cyandikiwe

Y-

abafata ibyemezo kugira ngo bashobore kubona
neza gahunda zashyizwe mu bikorwa mu rwego
rw'ishoramari mu buhinzi. Ariko nanone, cyandikiwe
urwego rw'abikorera kugira ngo bashobore kubona
amahirwe yose ari mu rwego rw'ubuhinzi ndetse
banarusheho kumenya neza uru rwego.

ki gitabo cyubatse mu buryo bukurikira:
Umutwe wa 1 uragaragaza uburyo butandukanye
bwakoreshejwe mu gutera inkunga y'imari urwego
rw’'ubuhinzi, abatanga n'abakenera serivisi z'imari
mu buhinzi n'uburyo bwo gutunganya no kongerera
ubwiza umusaruro, ibiranga amasoko abereye bose
ndetse n'amategeko agenga ururwego. Umutwe wa
2 w'ikigitabousobanuraimitererey'imariishorwana
Reta mu rwego rw'ubuhinzi. Uyu mutwe ugaragaza
amafaranga Reta yinjiza avuye mu misoro iva mu
buhinzin'uburyo butandukanye Retaikoreshaishora
amafaranga mu buhinzi. Aya makuru azakoreshwa
nk'igipimo ibindi bitabo bizandikwa ku mari ishorwa
mu buhinzi mu myaka itaha bizaheraho bisobanura
impinduka mu bishorwa muri uru rwego kugira ngo
bitere imbaraga abarushoramo imari n'ibyitabwaho
kuruta ibindi, hashingiwe ku mafaranga Reta
ishora mu buhinzi. Umutwe wa 3 ugaragaza ibibera
aho ubuhinzi bukorerwa, ugasobanura kandi
ugasesengura ubwoko bw'inguzanyo zitangwa mu
buhinzi mu gufasha miishyirwa mu bikorwa gahunda
na poritiki za Reta. Izi nguzanyo zitangwa na Banki
y'u Rwanda Itsura Amajyambere (BRD), Ikigo cyo
Guteza Imbere Abikorera (BDF), ubwishingizi bwa
UAP n'inguzanyo z'ubuhinzi za Banki Urwego.
Umutwe wa 4 w'iki gitabo usobanura udushya
twahanzwe mu rwego rw'ubuhinzi, wibanda cyane

cyane ku buryo IAKIB yashoboye gutera imbere,
ibisubizo bizanwa n'ikoranabuhanga rya TecHouse
ya Banki ya Kigali (BK) na Banki y'Ubucuruziya Kenya
(KCB) ndetse n'inkunga y'imari NAEB itera abahinzi
b'icyayi n'ikawa. Umutwe wa nyuma ukoresha
uburyo bw'imibare mu guteganya umusaruro
wo mu rwego rw'ubuhinzi ushingiye ku bipimo
bitandukanye.




. UMUTWE WA 1:

Imiterere y'imariishorwa mu buhinzi
n‘ubworozi mu Rwanda

1.1. Politiki y’'Ubuhinzi n'ubworozi mu
Rwanda

Mu myaka icumi ishize, icyo u Rwanda rwashyize
imbere muri Gahunda y'Imbaturabukugu ya mbere
(EDPRS-1) kwari uguha urwego rw’ubuhinzi
uruhare mu kongera ingano n‘'ubwoko bw'inyungu
yinjizwa n'ingo ku buryo burambye kandi rugafasha
abanyarwanda kwihaza mu biribwa. Ariko muri
Gahunda y'Imbaturabukugu ya kabiri (EDPRS-2),
imbaraga zashyizwe mu guteza imbere urwego
rw'ubuhinzi, rugakoresha imashini kandi rugatanga
umusaruro mwinshi ujya ku isoko. Hariho kandi
kongera imirimo idashingiye ku buhinzi kugira
ngo haboneke ubutaka buhagije bukorerwaho
ubuhinzi bwa kijyambere. Kubera ko EDPRS ya
2 n'lkerekezo 2020 biri hafi kugera ku musozo,
Guverinoma y'U Rwanda yashyizeho gahunda
nshyashya y'lterambere ry'lgihugu (NST 1). lyi
gahunda izagenga ibikorwa bigamije kugera ku
Kerekezo 2050 kandiirimu murongo umwe n’Intego
z'lterambere Rirambye z'Umuryango w'Abibumbye.
NST1 ikaba ishyira imbere kongera ubwiza n'ingano
by'umusaruro w'ubuhinzi n'ubworozi ku buryo
burambye ku bihingwa by'ingenzi bikiyongeraho
hagati ya 30% na 100%, imari itangwa mu buhinzi
n'ubworozi ikikuba kabiri ikava kuri 5.2% yabonetse
muri 2017 ikagera kuri 10.4% muri 2024 ndetse no
kongera ubutaka bwayoboyemwo amazi bukava
kuriha 48,508 (2017) bukagera kuri ha 102,284 muri
2024 (MINECOFIN, 2018).

Guhindura urwego rw'Ubuhinzi urwego rushyira
umusaruro mwinshi ku isoko biri mu cyerekezo
cyo guhindura u Rwanda igihugu gifite ubukungu
buciriritse, nk'uko biri mu Kerekezo 2020. Urwego
rw'ubuhinzi rurasabwa gutanga umusaruro uhagije

watunga kimwe cya kabiri cy'ingo zidatunzwe
n'ubuhinzi,nokugabanyainganoy'ibiribwauRwanda
rutumiza mu mahanga; ibi bikazatuma u Rwanda
rugabanya icyuho kiri hagatiy’ibyo rwoherezan'ibyo
rutumiza mu mahanga. lkererezo cy'u Rwanda cyo
guhindura urwego rw'ubuhinzi rukareka gukoresha
abakozi benshi nyamara rutanga umusaruro muke
kandi utunga bene wo gusa, rugakora ubuhinzi
bukoresha imashini kandi rugatanga umusaruro
mwinshi ushorwa ku isoko. Intego ikaba ari uko uru
rwego rwaba ikigega cy'isoko ryo mu gihugu, iryo
mu karere ndetse n'isoko mpuzamahanga kandi
rugatanga umusaruro utunga abatuye mu migi
bakomeje kwiyongera. Hashingiwe ku byagaragajwe
na Gahunda ya Kuvugurura no Guteza imbere
Ubuhinzi (PSTA IV), hari gahunda enye z'ingenzi mu
rwego rw'ubuhinzi:

1. Gahunda igamije gutuma imikorere iba myiza
n'inzego zikora ibyo zisabwa;

2. Amasoko atanga umusaruro kandi adaheza no
kongerera ubwiza umusaruro;

3. Kongera ingano y'umusaruro w'ubuhinzi n‘aho
uturuka, bigakorwa mu buryo burambye kandi
buhangana n'ibihe; n’

4. Ubushakashatsi, guhanga
kongerera imbaraga uru rwego.

udushya no

Muri iyi gahunda nshya ya PSTA, intego nyamukuru
ni ukongera umusaruro w'urwego rw'ubuhinzi
mu Rwanda binyuze mu kuwongerera ubwiza no
kuwushakira isoko. Abakorera ubuhinzi ku butaka
buto bafashwa na Gahunda ya 2, irebana no guteza
imbere imibereho myiza n'izindi ngamba zigamije

2 MINECOFIN (2018). Gahundaya Leta y'iterambere ry'igihugu n'ibyibanze mu
kubungabunga ibidukikije. Byamurikiwe Africa Green Grwoth Forum.

kubongerera ubushobozi.

Bafashwa kandi na Gahunda ya 3 igamije kongera
ubuso bukorerwaho ibikorwa byo kuhira imyaka
ndetse no guteza imbere Gahunda ya Girinka
hongerwamo amatungo magufi nk'ingurube, ihene,
n'ayandi.

Mu mwaka wa 2012 Minisiteri y'Ubuhinzi n'ubworozi
yashyizeho gahunda yo gutera inkunga y'imari
ibice by'icyaro n'urwego rw'ubuhinzi; iyi gahunda
ni yo igena uburyo bwo gutera inkunga y'imari
urwego rw'ubuhinzi cyane cyane mu bice by'icyaro.
lyi gahunda ifite ingamba eshanu zo kurushaho
kwegereza serivisi z'imari urwego rw'ubuhinzi:

i. Guhuza ibigo bitanga serivisi za banki
no guhanga udushya kugira ngo ibigo
by'imari byanditswe mu gihugu bishobore
gufasha amatsinda ashingiye ku mafaranga
nk’Amashirahamwe y'Imidugudu yo
kuzigama no kugurizanya (VSLAs);

ii. Gucunga ingwate n'inyandiko igaragaza
ibyabikijwe mu nzu z'ububiko;

iii.  Gushyiraho Ikigo gitanga amakuru ku
nguzanyo no ku bucuruzi kugira ngo
abahinga ku butaka buto babone amakuru
ahagije;

iv. Kugeza serivisi za Banki mu bice by‘icyaro;

n
V. Inkunga y'imari y'igihe kirekire.

*(Gahunda yo gutera inkunga y'imariibice by'icyaro
n'urwego rw'ubuhinzi, 2012).

Y-

1.2. Inzego z'inkunga y'imari mu buhinzi
n'uburyo itangwa mu Rwanda

Hashingiwe kuri Gahunda yo gutera inkunga y'imari
ibice by'icyaro n'urwego rw'ubuhinzi yo muri 2012,
hari inzego eshatu inkunga y'imari ku buhinzi
itangwamo bijyana n'ibyiciro bitatu umusaruro
ucamo ngo ugere ku isoko. Ibyo ni ibi bikurikira:
(i) imirimo ikorwa kugeza umusaruro ubonetse,
(i) Gushakira isoko umusaruro no kuwucuruza no
(iii) Gutunganya umusaruro umaze gusarurwa no
kuwubyazamo ibindi biribwa. Ingorane abakorera
muri ibi byiciri bitatu bahura na zo mu nzira yo
gushaka inguzanyo ziratandukanye, bitewe
n'ibibazo biboneka muri buri kiciro. Ibyiciro bibamo
ingorane nyinshi kurusha ibindi ni icy'imirimo ikorwa
kugeza umusaruro ubonetse, n'icyo gutunganya
umusaruro umaze gusarurwa no kuwubyazamo
ibindi bintu. Kuri ibi byiciro, abahinzi bahura
n'ibizazane byinshi biturutse ku miterere y'isi.
Uburyo bwo gutanga inkunga y‘imari muri ibi byiciro
bitatu nk'uko byavuzwe na Le Tourioner (2011), niibi
bikurikira:

Guhana
amafaranga

amafaranga: Ni guhana
hagati y'abari rwego
rw'ubuhinzi. Bivuze ko ugura cyangwa se umucuruzi
aha umuhinzi inguzanyo y'igihe gitoya ku musaruro
uzava mu murima ariko ukaba utarasarurwa.
Umucuruzi yishyurwa igihe umuhinzi agurushije
umusaruro we wa mucuruzi wamuhanye inguzanyo.
Ubu bwoko bw'inguzanyo burahendutse kandi
bworoshya imikorere muri ya nzira umusaruro
unyuramo kuko umuhinzi nta nyungu yishyura
umucuruzi. Ariko kandi ubu buryo bushingiye ku

ukuvuga
muri uru

bwizerane, ari na cyo gituma bukoresha inguzanyo
ntoya gusa. Ikindi nanone ni uko bushobora gutuma
abacuruzi baryamira abahinzi kuko umuhinzi yumva
ateze amakiriro ku mucuruzi. Uretse ibyo, rimwe na
rimwe usanga abahinzi badafite imikorere ihamye
kandi ababagezaho ibyo bakeneye/abacuruzi
usanga ari bake. Ibi bituma ababagezaho ibyo
bakeneye cyangwa abacuruzi babanyunyuza imitsi
kubera ko abahinzi baba babatezeho amakiriro.

Inkunga y'imari mu buhinzi: lyi ni yo nguzanyo
ikunze gutangwa cyane n'ibigo by'imarink'amabanki
Ibigoby'Imariiciriritse, naza Koperative zo kuzigama
no kugurizanya (SACCO). Urugero, nk'inguzanyo
banki iha umucuruzi kugira ngo ashobore kugura
umusaruro, cyangwa se inguzanyo ihabwa umuhinzi
kugira ngo agure inyongeramusaruro. Ubu buryo
bugira ingorane zishingiye ku kudasangira amakuru
hagatiy'ibigo by'imarin'abahinzi, no ku kuba busaba
ingwate mu gihe abahinzi benshi ntazo bafite.

Inkunga y'imari itangwa n’inzego nyinshi: lzi
ni serivisi z'imari zishingiye ku mikoranire hagati
y'inzego nyinshi zihuriye kuri ya nzira umusaruro
ucamo no hagatiyazon'ibigoby'imari.Urugerorwiza
ni uburyo bukoresha inyemezamusaruro zishingiye
ku ikoranabuhanga (eWR) bushyirwa mu bikorwa
n'lsoko ry'lbicuruzwa rya Afurika y'Uburasirazuba
(EAX).EAXihaumuhinziinyemezamusaruroikoresha
ikoranabuhanga; iyi nyemezamusaruro umuhinzi
ayikoresha nk'ingwate igihe akeneye inguzanyo
mu kigo cy'lmari gikorana na EAX cyangwa se mu
kigo cyangwa ku muntu ucuruza umusaruro ku
rwego rwo hejuru. Ikindi ni uko EAX ifasha abahinzi
kubona inguzanyo muri banki bakoresheje ya
nyemezamusaruro ikoresha ikoranabuhanga (eWR)
nk'ingwate. lyi nyemezamusaruro ikora nk'ingwate
umuhinzi atanga muri Banki ikaba igaragaza ko
umuhinzi afite ibigori byiza mu bubiko, bibitse neza
kandi bishobora guhita bigurishwa.

1.3. Imbogamizi mu gushoraimari mu
buhinzi mu Rwanda

Duhereye ku byanditswe kuriiyi ngingo, imbogamizi
z'ingenzi ziri mu ishoramari mu buhinzi ni izi
zikurikira:

1.3.1 Kutagiriraikizere urwego rw’ubuhinzi

kuberaingorane ziriho n'izo abantu
batekereza ko ziri mu gukora imirimo
y'ubuhinzi

N’bwo imirimo y'ubuhinzi ihura n'ingorane nyinshi,
kuba nta makuru ahagije ku bikorwa by'abahinzi
n'ubumenyi buke ku buryo bwo guhinga bishingiye
ku miterere y'ikirere bigabanya ubwishingizi ku
buhinzi, mu gihe ubu bwishingizi ari kimwe mu
byakongera amahirwe yo kubona inguzanyo
y'ubuhinzi. Kutagira amakuru ahagije ku bahinzi
bituma abantu batekereza ko urwego rw'ubuhinzi
ruhura n'ingorane nyinshi, bigatuma gushora
imari mu buhinzi birushaho kugorana. Imyumvire
y'uko ubuhinzi buhura n‘ingorane nyinshi cyane
yahindurwa no guha ibigo by'imari amakuru ku gihe
no kubaka ubushobozi bw'abatanga inguzanyo
kugira ngo bashobore guhuza serivisi zabo z'imari
n'ibihe by'ubuhinzi ndetse n'imiterere bwite
y'urwego rw'ubuhinzi. Muri iki gihe, serivisi nyinshi
z'imari zitangwa mu rwego rw'ubuhinzi zishingira
ku mikorere y'lbigo by'lmari Iciriritse (SMEs). lyi
mikorere akenshi iba itajyanye no kuba ubuhinzi
bukorwa mu bihe runaka by'umwaka.

Mu mbogamizi zigaragara mu gushora imari mu
nzira umusaruro w'ubuhinzi unyuramo mu Rwanda
hari izishingiye ku mari n'izitagize aho zihurira
n'imari. Imbogamizi zishingiye ku mari zerekeranye
cyane cyane no kuba abagira uruhare mu nzira
unyuramo utunganywa batabona
inguzanyo zihagije. Imbogamizi zidashingiye ku mari

umusaruro

zerekeranye n'ibikorwa remezo bidahagije kandi
bidafite ireme ndetse no kuba abagira uruhare mu
nzira musaruro unyuramo badahana amakuru mu
buryo bunoze. Uburyo bwo kubona no gutunganya
umusaruro w'ubuhinzibusabaimirimo myinshikandi
yunganirana irimo gutanga inyongeramusaruro,
serivisiz'amahugurwa nokwaguraibikorwa, gushaka
isoko n'imirimo yo gutunganya umusaruro igihe
umaze kuboneka. Bityo, guhana amakuru hagati
y'ibigo n'abantu batandukanye bafasha abahinzi
bikwiriye gukorwa nta mbogamizi kandi ibikorwa
byabo na byo bikwiriye guhuzwa. Kudatanga
amakuru neza no kudahuza ibikorwa byatumye
gushora imari mu buhinzi no gushobora kwishyura
inguzanyo y‘ubuhinzi bigorana.

1.3.2 Kudakorana no kudategura ibikorwa

neza mu bagira uruhare mu nzira yo
gutunganya umusaruro

Bitewe n'uko gushora imari mu bikorwa byo
gutunganya umusaruro w'ubuhinzi birenze gushyira
amafaranga mu bikorwa by'ubuhinzi, ni ingenzi ko
abagira uruhare mu nzira yo gutunganya umusaruro
bakorana neza kandikandibagategura neza ibikorwa
byabo. Imikoranire itanoze hagati y'abagira uruhare
mu nzira yo gutunganya umusaruro ni imwe mu
mbogamizi zibangamiye ishoramari mu buhinzi no
gutunganya umusaruro ukomoka ku buhinzi mu
Rwanda. Nk'urugero, amakoperative y'ubuhinzi
yashoboye kubona ubufasha bw'imari yagiye akura
buhoro buhoro, kandi ibikorwa bifatika, gushaka
isoko no kongerera umusaruro agaciro bikorewe
hamwe ni byo byatumye bashobora kubona ubu
bufasha. Urugero rumwe niurwa Koperative Icuruza
amata ya Gicumbi yahurije hamwe aborozi bo
mu karere, ikabahugura hanyuma ikabakangurira
kugurisha amata yabo uruganda rw'Inyange. Ikindi
ni uko koperative nk'izo zishobora gukora imirimo

itandukanye ikorerwa muri ya nzira umusaruro
ucamo utunganywa nko kugurisha imitiy'amatungo,
gukora ibiryo by’amatungo no gucuruza amata.

1.3.3 Ishoromariridahagije mu mirimo

yo gufata neza umusaruro umaze
gusarurwa

Ishoramari ridahagie mu cyiciro cyo gufata neza
umusaruro maze gusarurwa ni indi mbogamizi
urwego rw'ubuhinzi mu Rwanda ruhura na yo.
N'ubwo ishoramari mu buhinzi ari yo mbogamizi
ikomeye mu kubona inyongeramusaruro mu cyiciro
cy'imirimo ikorwa kugeza umusaruro ubonetse,
kubura ubufasha bw'imari birushaho gukomera
mu cyiciro cyo gufata neza umusaruro umaze
gusarurwa no kuwubyazamo ibindi bintu. Ibi biterwa
n'uko igihombo kiba mu gihe umusaruro wamaze
gusarurwa 30% by'igihombo cyose
abahinzi bagira. Ibi bivuze ko gahunda zitandukanye
nk'uburyo bwo gukoresha inyemezamusaruro ari
ingenzi mu kugabanya igihombo kiba nyuma yo
gusarura.

kirenga

1.3.4 Imbogamizi zerekeranye n'ishoramari

mu nzira umusaruro unyuramo

Uretse imbogamizi abahinzi bahura na zo, hari izindi
zishingiye ku bagira uruhare mu nzira umusaruro
unyuramo wongererwa ubwiza nko kwizerana
guke hagati yabo, kuba abacuruzi banini bagirana
amasezerano n'abahinzi nta nyungu igaragara
bakuramo, no kuba hari ibibuzwa n'amategeko
agenga inyemezamusaruro. Ukwizerana guke
gutuma abantu badashobora gukorera hamwe uko
bikwiriye kugira ngo babone umusaruro mwinshi,
ari byo byakagombye kubafasha kugira ifjambo mu
kugena igiciro cy'umusaruro wabo. lkindi kandi,
kuba umusaruro ari muke kandi ukaboneka mu bihe
bitandukanye bituma abacuruzi banini batitabira

kugirana amasezerano n'abahinzi.

1.3.5 Imbogamizi zerekeranye no gutanga

inkunga y'imari mu buhinzi

Imbogamizizerekeranye no gutangainkungay'imari
mu buhinzi zirimo: (i) serivisi z'imari zidahagije ku
bakorera ubuhinzi ku butaka buto, (ii) ubushobozi
buke bw'ibigo bitanga serivisi z'imari mu buhinzi
(nk'amabanki) mu gusuzuma no guhangana
n‘ingorane ziboneka mu buhinzi (iii) ibikorwa remezo
bidahagije kandi bitanoze by'amashami y’amabanki
yo mu cyaro bituma adaha abahinzi serivisi nziza.
Nk'urugero, izo serivisi z'imari ziganje cyane mu
migi nka Kigali, Rwamagana, Muhanga, Musanze,
Rubavu na Rusizi.

1.3.6 Imbogamizi zikomoka ku biba mu

rwego rw’'ubuhinzi muri rusange

Imbogamizi zikomoka ku biba mu rwego rw'ubuhinzi
muri rusange zirimo ingorane zerekeranye no
gutera inkunga y'imari urwego rw'ubuhinzi rugira
umusaruro mwinshi nyamara ufite agaciro gake,
izerekeranye n'uburyo butanoze bwo gutanga
amakuru ku masoko ku bayakeneye, kuba urwego
rw'abikorerarutagira uruhare rugaragaramubuhinzi
n'isoko rikiri ritoya ku buryo ritagera kuri bose ngo
rinabafashe kubona no kwishyura inguzanyo.

1.3.7 Imbogamizi zerekeranye n'imari

ikeneye gushorwa mu buhinzi

Imbogamizi zerekeranye n'imari ikeneye gushorwa
mu buhinzi zikomoka ku: (i) kudashobora kubona
ingwate zifatika zikenewe mu bigo by'imari. Ibi
bishobora guterwa n'uko ibyo bigo by'imari bisaba
ingwate zishobora guhita zitanga amafaranga
ako kanya, mu gihe abahinzi baba batazifite;
(i) ubumenyi buke ku by'imari mu makoerative
y'abahinzi n'abahinzi ubwabo butuma batamenya

cyangwa ngo bashobore gukoresha serivisi
zitandukanye zibagenewe; (iii) imiyoborere mibi
y'amakoperative; kenshi umuyobozi wa koperative
ni we usaba inguzanyo mu izina rya koperative,
abanyamuryango ba koperative batabigizemo
uruhare cyangwa se uruhare rwabo rukaba ruto

cyane mu gihe ari bo bazishyura izo nguzanyo.

1.4. Ubushobozi bwo kubona inkunga
y'imari mu buhinzi

1.4.1 Uburyo n’inguzanyo zikenewe mu

buhinzi

Hashingiwe ku nyigo yakozwe na FinScope mu
mwaka wa 2016, abanyarwanda bakuze bagera
kuri 86% baturuka mu ngo zikora ubuhinzi. Muri iki
gice cy'abaturage, abayoboye ingo n'abandi bantu
bahemberwa imirimo ikorerwa mu cyaro bari mu
matsinda akurikira: i) 30% ni abahinzi bahingira
imiryango yabo; ni ukuvuga ko ibyo basarura biribwa
n'imiryango yabo gusa; ii) abakora mu mirima
bagahemberwa iyo mirimo, baba bafite indi mirimo
bahemberwa cyangwa batayifite na bo bangana
na 30%,; iii) umubare w'abakora imirimo y'ubuhinzi
bagacuruza umusaruro ku masoko y'imbere no
hanze y'igihugu bagera ku 9%. Umubare munini
w'abahinzi b'abanyarwanda bari mu bice by'icyaro.
Abahinzi bahingira ingo zabo n'abakora ubuhinzi
bagacuruza umusaruro ku rwego rwo hejuru
biganjemo abagabo, mu gihe abakora mu mirima
bakorera ibihembo biganjemo abagore. Muri
rusange, abahnzi bo mu Rwanda, cyane cyane
abakora mu mirima bakorera ibihembo n'abakora
ubuhinzi bagacuruza umusaruro ni urubyiruko
(hagati y'imyaka 18 na 30). Abakora ubuhinzi
bwo gutunga ingo zabo akenshi ni abantu bakuze
kandi batize amashuri menshi ugereranije n'andi
matsinda; benshi muri bo ni bo bayobora ingo zabo.

Muri rusange, abahinzi bagira uruhare muri serivisi
z'imari ku kigero kiri hagati ya 86% na 91%.
Abazigiramo uruhare ni abakora mu mirima bafite
ahandi bakura amafaranga mu gihe bagenzi babo
badafite ahandi bakura amafaranga bafite amahirwe
make yo kuzigiramo uruhare. Abahinzi bakora
ubuhinzi bwo gutunga umuryango n'ababukora
bagamije ubucuruzi usanga akenshi ari abagabo,
mu gihe abakora imirimo yo murima ari abagore.
Muri rusange, abahinzi bo mu Rwanda, cyane cyane
abakora mu mirima n'abakora ubuhinzi bugamije
ubucuruzi ni urubyiruko (ni ukuvuga ko bari mu
myaka iri hagati ya 18 na 30). Abakora ubuhinzi
bwo gutunga imiryango yabo usanga akenshi aria
bantu bakuze kandi baba barize amashuri make
ugereranije n'andi matsinda (bari hagatiy'imyaka 31
na 40), kandi benshi muri bo bayoboye ingo. Ariko
nanone, inguzanyo zitangwa n'amabanki, Ibigo
by'imari iciriritse na za SACCO ziracyari ku rwego
rwo hasi ugereranije n'inguzanyo zose zatanzwe
kandi urwo rwego rwarushijeho kumanuka mu
myaka ine ishize.

Ishusho ya 1: ljanisha ry’inguzanyo z'ubuhinzi n’'ubworozi
ugereranije n’inguzanyo zose zatanzwe

ljanisha ry’inguzanyo z'ubuhinzi ugereranije n’inguzanyo zose
zatanzwe

Turakoresha inyigo ya vuba aha igaragaza
imibereho rusange y'ingo (EICV?

4) yakozwe mu 2013/2014 kugira ngo dushobore

kumva neza abantu bashobora kubona inguzanyo
z'ubuhinzi, ibibaranga, imirimo isabirwa inguzanyo,
ibigo by'imari bibaha inguzanyo, umubare
w'amafarangaatangwandetse n'amabwirizaagenga
izo nguzanyo. Mbere y'uko dukora isesengura
ry'amakuru yavuye muriiyinyigo, nibyiza ko tubanza
gusobanura amagambo amwe. Inguzanyo y ‘'ubuhinzi
ni inguzanyo ifite intego yerekeranye n'imirimo
y'ubuhinzi mu buryo butaziguye. Ariko ntabwo ingo
zose zisaba inguzanyo zisaba inguzanyo z'ubuhinzi*

Urugo rukora ubuhinzi ni urugo rwumva
rwasaba inguzanyo y'ubuhinzi kandi ukaba
ufite nibura umwe mu bawugize ukorera
ubuhinzi mu isambu y'umuryango, isambu

akodesha cyangwa se iyo acungiye abandi®.
Ikindi ni uko isesengura rishingiye ku byagaragajwe
n'lkigo cy'lgihugu k'lbarurishamibare (NISR, 2015)
bigaragaza amatsinda ane mu gusesengura uburyo
ingo zibonainguzanyo. Ayo matsinda niaya akurikira:

e |Ingo =zari zifite inguzanyo itararangira
kwishyurwa igihe ubushakashatsi
bwakorwaga;

e Ingo =zari zifite inguzanyo itarishyurwa

mu mezi 12 yabanje, ariko zikaba zari
zararangije kwishyura iyo nguzanyo igihe
ubushakashatsi bwakorwaga;

e Ingo zitari zifite inguzanyo kubera ko ntayo
zigeze zisaba;

e Ingo zitari zifite inguzanyo kubera zayisabye
ariko ntiziyihabwe.

Ku byerekeranye n'impamvu  y'inguzanyo,
inguzanyo nyinshiingo zisaba siiz'ubuhinzi. Ishusho
ya 2 igaragaza ijanisha ry'ingo zikora ubuhinzi zari
zifite inguzanyo cyangwa se ibicuruzwa bagombaga

kwishyura mu mezi 12 yabanijirije ubushakashatsi.
Ingo zikorera ubuhinzi mu mugi wa Kigali zasabye
inguzanyo ku rwego rwo hasi cyane mu mezi 12
yabanje ugereranije n'ingo zibukorera mu cyaro.
Ibi birasa n'aho byumvikana kuko abahinzi benshi
biganje mu bice by'icyaro.

Ishusho ya 2: Imiterere y’'inguzanyo mu ngo zikora
ubuhinzi n’'ubworozi

100

80

tLLLL

Kigali Amagepfo

Uburengera  Amajya Uburasira
zuba ruguru zuba

M Bari bafite inguzanyo mu mezi 12 yabanje
M Bari bafite inguzanyo y’ubuhinzi mu mezi 12 yabanje

Bari bafite inguzanyo y’ubuhinzi mu gihe cy’ubushakashatsi

Aho byavuye: EICV4, imibare y'umwanditsi.

Ku byerekeranye n'inguzanyo y'ubuhinzi, ijanisha
ry‘'ingo zari zirimo umwenda mu mwaka wabanje
ryaragabanutse cyane. Intara zifite abasabye
inguzanyo benshi ni iy'’Amajyaruguru yari ifite 18%
n'iy’'Uburengerazubayariifite 17%.Ishushoihinduka
ho gato cyane, iyo urebye ku ijanisha ry'ingo zikora
ubuhinzi zari zifite inguzanyo itarishyurwa mu gihe
ubushakashatsi bwakorwaga. Isesengura rikurikira
riragaragaza niba ubwitabire bw'ingo mu gukoresha
inguzanyo bujyana n'uturere abantu baherereyemo
cyangwa se z'imibereho
babarizwamo.

inzego n'ubukungu

Ingo =zigera kuri 50% zari zifite inguzanyo
itarishyurwa igihe ubushakashatsi bwakorwaga.
Icyakora 47% nta mwenda zarimo kubera ko zari
zarangije kwishyura inguzanyo zose (17%), kubera
ko zitasabye inguzanyo (30%), cyangwa se kubera
ko zasabye inguzanyo ariko ntiziyihabwe (1%). Ikindi
ni uko gusaba inguzanyo byiganje cyane mu bice
by'icyaro: hafi 36% by'ingo zikora ubuhinzi mu migi
ntizigeze zisaba inguzanyo mu gihe uyu mubare
ari 29% mu bice by'icyaro. Ugereranije inzego
zitandukanye z'ingo ushingiye bukungu bwazo, ingo
zifite ubukungu buri hejuru zisaba inguzanyo gake
ugereranije n'izifite ubukungu buri hasi. Mu gihe
55% by'ingo zifite ubukungu buri hasi cyane zari
zifite inguzanyo zitarishyura, 50% mu nzego ebyiri
zifite ubukugu buri hejuru ni zo zonyine zari zifite
inguzanyo zitarishyura. Ingo ziri ku rwego rwo hejuru
kandi ntizikunda gusaba inguzanyo. Igitangaje ni uko
ingo ziri mu rwego rwo hejuru zidakunze kubona
inguzanyo kubera ko ubusabe bwazo butemerwa.
Ingo ziyoborwa n'abagabo =zisaba inguzanyo
kurusha iziyobowe n'abagore. Ikindi kandi, ubusabe
bw'inguzanyo bukozwe n'ingo ziyobowe n'abagore
bukunze kutemerwa ugereranije n'ubw'ingo
ziyoborwa n'abagabo.

3 EICV ni ubushakashatsi bufata ingo zihagararira izindi; bukorwa n'lkigo
k'lgihugu k'lbarurishamibare (NISR). Muri ubu bushakashatsi, ingo zibazwa
ibibazo byerekeranye n'imibereho n'ubukungu ko kuba abayigize b afite akazi
bahemberwa, amashuri bize, imibereho yabo, Bukorwa buri myaka itatu.

4 Mu bushakashatsi bwa EICV4, ingo zibazwa icyo zaherewe inguzanyo
zahawe. Zishobora guhitamo igisubizo mu bisubizo 10 biba byatanzwe. Tuvuga
ko inguzanyo ari inguzanyo y‘ubuhinzi igihe yatangiwe kugura ibikoresho
bikoreshwa mu buhinzi, inyongeramusaruro cyangwa se amatungo.

5 Ingo zibazwa ku mirimo abazibamo bakora. Urugo rufatwa nk'urugo rukora
ubuhinzi igihe umwe mu barubamo akora nk'umuhinzi wingenga' (ukora
wenyine), ‘umuntu ukora mu murima w'umuryango atabihemberwa’ cyangwa
se ‘umunyamuryango wa koperative y'abahinzi'.

Ishusho ya 3: ljanisha ry’ingo zikora ubuhinzi n’ubworozi zifite inguzanyo y’ubuhinzi n'ubworozi hakurikijwe ibiziranga

Aho byavuye: EICV4, Imibare y'umwanditsi.

Turebye gusa ku ngo zikora ubuhinzi n'inguzanyo
z'ubuhinzi zifatwa, dusanga ijanisha ry'ingo zasabye
inguzanyo riri hasi cyane (Ishusho ya 3). Inguzanyo
z'ubuhinzi ziganje cyane mu bice by'icyaro kurusha
mu migi; ibi ntibitangaje. Nanone, inguzanyo
z'ubuhinzi ni nkeya mu mugi wa Kigali ugereranije
n'intara z'icyaro ziwukikije.

Ku byerekeranye n'inzego z'ubukungu n‘imibereho,
bisan’'aho gusabainguzanyo bishingirakuriizinzego.
ljanisha ry'ingo zari zifite inguzanyo itarishyurwa riri
hejuru mu nzego zo hejuru kurusha mu nzego zo
hasi. Tukiri aha, ijanisha ry'ingo zitasabye inguzanyo
y'ubuhinzi riri hasi cyane mu rwego rwa gatatu
(79%), rikaba riri hejuru cyane mu rwego rwa mbere
(84%) n'urwa gatanu (83%). Ufashe igiteranyo

cy'inguzanyo zose, ingo ziyoborwa n'abagore
ntizikunda gufata inguzanyo kandi iyo ziyisabye
ntizikunda kuyibona kubera ko ubusabe bwazo
budakunda kwemerwa.

Reka noneho dusesengure icyo inkunga y'imari
isabirwa n'inkomoko yayo mu ngo zikora ubuhinzi
mu buryo bunonosoye. Ishusho ya 3 igaragaza
inguzanyo zafashwe n'ingo n'icyo zafatiwe.
Mu nguzanyo z'ubuhinzi, kugura ibikoresho
by'ubuhinzi ni yo mpumvu y'‘ingenzi yo gusaba
inguzanyo y'ubuhinzi. Ingo zikora ubuhinzi zigera
kuri 11% zasabye inguzanyo kubera iyi mpamvu.
Izigera kuri 2% zasabye inguzanyo zo kugura
inyongeramusaruro naho izigera kuri 3% zasabye
inguzanyo yo kugura amatungo.

Ishusho ya 4: ljanisha ry’ingo zifite inguzanyo n’icyo
inguzanyo yasabiwe

Ibindi I
|

Kugura Amatungo

Kugura ibikoresho byo mu rugo
Imihango itandukanye (Ubukwe, gushyingura, batisimu)

Kuvugurura aho batuye N
Kwagura ubucuruzi I
Kugura inyongeramusaruro w'ubuhinzi HEll

Kugura ibikoresho by'ubuhinzi I

)

5 10 15 20 25 30

Aho byavuye: EICV4, Imibare y'umwanditsi.
1.4.2 Abatangainguzanyo

Mu Rwanda urwego rw'imari
504, birimo banki 17 (banki
banki 4 ziciriritse, banki 1 ya koperative, na
banki 1 y'iterambere), ibigo 16 by'ubwishingizi,
n'ibigo 470 by'imari iciriritse (ni ukuvuga ibigo
19 bifite uburyozwe buhinnye na SACCO 451,
zirimo Umurenge SACCO 416) n'ikigo kimwe
cy'ubwiteganyirize. Urwego rw'imari rurakomeye
kuko rubarirwa umuntungo ungana na 53.7%
by'umusaruro mbumbe w'igihugu (GDP) (BNR,
2018).

rugizwe n'ibigo
11 Zz'ubucuruzi,

Ku byerekeranye n'uburyo abahinzi bagera ku bigo
bakeneyeho serivisi, ibigo by'imari iciriritse, cyane
cyane za SACCO, ni zo zoroshye kugeraho kuko ziri
mu mirenge yose mu turere 30 twose tw'u Rwanda.
Ikindi ni uko ibi bigo bikorana n'amakoperative;
nk'urugero, abanyamuryango ba Koperative
icuruza amata ya IAKIB mu karere ka Gicumbi,
mu Ntara y'’Amajyaruguru bagemura amata yabo
ku makusanyirizo kandi bishyurwa binyuze kuri
konti zabo ziri muri za SACCO. Ariko nanone,
amabanki y'ubucuruzi na yo amaze igihe agerageza
kwegereza abaturage serivizi zayo hakoresheje

ikoranabuhanga (telefoni zigendanwa) kuko urebye
ku bagera kuri 1.200.000 bakoresha amabanki
bifashishije ikoranabuhanga mu Kuboza 2017
ubwizigame buciriritse bwageraga ku mafaranga
963,848 y'u Rwanda (BNR, 2018). lyi serivisi ifasha
kandi amabanki kuguriza abantu amafaranga make,
ikanoza imitangire y'inguzanyo ikanagabanya ikiguzi
cyo gutanga izi serivisi. Nk'urugero, hakoreshejwe
Mobi-bank ya KCB ari yo Banki y'Ubucuruzi ya
Kenya, umukiriya ashobora guhita abona inguzanyo
ingana n'amafaranga 500 kugeza ku 500,000.

Ishushoya5igaragazaijanishary’'ingozikoraubuhinzi
zabonye inguzanyo n'ibigo byatanze izo nguzanyo.
Ibimina ni byo bifite umwanya w'imbere mu gutanga
inguzanyo z'ubuhinzi. Ingo zigera kuri 6% zasabye
inguzanyo y'ubuhinzi muri ibi bimina. Abaguriza
amafaranga mu buryo butazwi n'amategeko ndetse
n'abavandimwe ni bo bakurikira ibimina mu gutanga
inguzanyo z'ubuhinzi. Ibi birumvikana bitewe n'uko
ingo zikora ubuhinzi ziba zikeneye amafaranga make
kandi zikaba zidafite ingwate zatanga mu ma banki.
Ikiruta ibyo byose, ni uko bene ubwo buryo bwo
gutanga inguzanyo butazwi n'amategeko bwaka
inyungu nkeya cyangwa ntibunayake.

Ishusho ya 5: ljanisha ry’'ingo zikora ubuhinzi n’'ubworozi
zifite inguzanyo Zubuhinzi n’'ubworozi n’inkomoko y'izo
nguzanyo mu Rwanda

Aho byavuye: EICV4, Imibare y'umwanditsi.

0.35% by'ingo zose ni zo zonyine zafashe inguzanyo

muri banki z'ubucuruzi. Kimwe mu bitangaje
ubushakashatsi bwagaragaje ni uko ijanisha
ry'ingo zisaba inguzanyo mu rwego rw'imari ruzwi
n‘amategeko (nka banki z'ubucuruzi, ibigo by'imari
iciriritse, na za SACCO) riri hejuru cyane mu bice
by'umugi kurusha mu bice by'icyaro kandi izo ngo
ziganjemo izifite ubukungu bumeze neza. 0.05%
by'ingo ziri mu nzego z'imibereho zo hasi basaba
inguzanyo muri banki z'ubucuruzi mu gihe 0.15%
bazisaba muri SACCO. lyi mibare irazamuka ikagera
kuri 0.79 na 1.11% mu ngo zikoresha amafaranga
menshimu kwitunga. Ibi birumvukana kuko n‘'ubundi
ibigo byaka inyungu nyinshi ku nguzanyo biboneka
cyane mu migi, kandi amabanki menshi aboneka mu
migi minini yo mu turere dutandukanye mu gihugu;
Banki y'u Rwanda itsura amajyambere (BRD) iri
i Kigali gusa kandi igaha inguzanyo cyane cyane
abari ku rwego rwo hejuru muri ya nzira umusaruro
unyuramo utunganywa.

Ishusho ya 6: ljanisha ry’ingo zikora ubuhinzi zifite
inguzanyo z'ubuhinzi n’ubworozi, n’inkomoko y'izo
nguzanyo ukurikije amafaranga zikoresha mu kwitunga

Uburyo ingo zikoresha amafaranga mu kwitunga
8
6

4
o - Hu —n n [ | [ [] | _Mn | A

W Inguzanyo zatanzwe n'umukoresha

ljanisha

Banki z'ubucuruzi W Yagurijwe n'umuvandimwe

Woperative guzanyo W kimina W Abaguriza batazwi n'amategeko
Ibigo by'imari iciriritse

WSACCO W Abandi

Inguzanyo ya VUP ®inguzanyo y' Ubudehe

Aho byavuye: EICV4, Imibare y'umwanditsi.

N'ubwo inguzanyo BRD yatanze mu buhinzi
zingana na 5% by'inguzanyo yatanze zitarishyurwa,
inguzanyo iyi banki yatangaga ku buhinzi yari
miriyari 92.2 z'amafaranga y'u Rwanda mu mwaka
wa 2007, kandi ni yo banki itanga inguzanyo nyinshi
mu rwego rw'ubuhinzi. Inguzanyo zitangwa n'ibigo

by'imari iciriritse na zo zigenda ziyongera buri
mwaka. lyo dukoze isesengura kugira ngo turebe
ingeri z'ubuhinzi inguzanyo zishorwamo, dusanga
inguzanyo nyinshi zijya mu buhinzi bugamije
ubucuruzi aho kujya mu buhinzi bugamije kubona
umusaruro utunga ingo. Amakuru yagaragajwe
n'ubushakashatsi bwa vuba agaragaza ko ubuhinzi
bugamije ubucuruzi bwahawe inguzanyo ya miriyari
40 mu gihe ubuhinzi bugamije gutanga umusaruro
utunga ingo bwabonye inguzanyo ya miriyari 30.1
(World Bank, 2017). Ibi bishobora kuba byaratewe
na (1) poritiki ya Reta yo guteza imbere ubuhinzi
bugamije ubucuruzi no (2) kuba inguzanyo zitangwa
mu buhinzi bugamije ubucuruzi zikoreshwa neza
kurusha izatanzwe mu gutanga umusaruro utunga
ingo.

Ishusho ya 7: Imiterere y’ibirarane by’inguzanyo ukurikije
ibigo by'imari

* Aya makuru ni ayo mu gihembwe cya 1, 2018. Aho byavuye : Banki Nkuru y'u

Rwanda na Bankiy'Isi.

Inguzanyo nyinshi zatanzwe mu buhinzi bugamije
gutunga ingo zari zigenewe ibihingwa n'amatungo
by'ingenzi ibihingwa byitanzweho 43% naho
amatungo atangwaho 25% by'‘inguzanyo zose
zo mu mwaka wa 2006 (reba Ishusho ya 8). Icyayi
cyoherezwa mu mahanga na cyo ni kimwe mu
by'ingenzi byatanzweho inguzanyo kandi yagiye
izamuka kubera ko urwego rw'icyayi rutunganije
neza kandi rugakoresha inguzanyo neza ku buryo

bisa n'aho nta bibazo na bike bivukamo mu gihe
inguzanyo zitangwa mu bworozi zidakoreshwa
neza muri rusange. lkawa na yo itangwaho imari
nyinshi nk'urwego rw'ubucuruzi mu kuyitunganya
no kuyicuruza. Mu guhinga kawa, abahinzi babona
ubundi bwoko bw'inkunga y'imari itandukanye
nk'inkunga yo kugura ifumbire (reba ku mutwe
urebana no guhanga udushya). Ariko nanone
imikoreshereze idahwitse y'iyo nkunga muri uru

rwego iri hejuru : igize 15% by'inguzanyo zose
zitakoreshejwe neza mu mwaka wa 2016. Ibi biterwa
cyane cyane no kuba ibiciro bya kawa bihindagurika
kandi abahinzi bakaba batoroherwa mu kubona
amasezerano n'ababagurirakawa. Ku rundiruhande,
inguzanyo zitangwa mu gutunganyaikawa ziragenda
zisimburwa na gahunda zo kwigira no kwishakamo
amafaranga akenewe kubera ko ibigo bicuruza kawa

bikungahaye (NAEB na World Bank, 2017).

Ishusho ya 8: Ibigize inguzanyo zatanzwe n’amabanki mu buhinzi n’'ubworozi bigamije kongera umusaruro utunga

ingo

Aho byavuye: Banki Nkuru y'lgihugu na Banki y'Isi.

Icyitonderwa: lyi mibare niimpuzandengo y'amakuru y'igihembwe. ‘Ibihingwa by’Ingenzi’' bishobora kuba
birimo n’ibindi bihingwa. ‘Ibindi’ birimo cyane ubuhinzi bwa kawa n'ubworozi bw'am afi.

cyaA/2014. Aho byavuye: MINAGRI

2

Itangizwa ry'lgihembwe cy'ihinga

2.1. Uko ubushakashatsi bwakozwe n‘amakuru yari akenewe

Mbere yo gusesengura amafaranga yatanzwe mu
rwego rw'ubuhinzi, hari amagambo yerekeranye
n'amafaranga atangwa mu buhinzi akwiriye kubanza
gusobanurwa. Nk'urugero, Gahunda lkomatanyije
yo Guteza imbere Ubuhinzi muri Afurika (CAADP)
ifata igisobanuro kigufi cy'amafaranga atangwa
mu buhinzi, kivuga gusa amafaranga ashyirwa mu
ngengo Yy'imari igenewe ubuhinzi. Naho Poritiki
ikurikirana kandi isesengura ubuhinzi y'Umuryango
Mpuzamahagnga wita ku Biribwa (FAO MAFAP)
yongeraho amafaranga atangwa ku buhinzi mu
buryo buziguye ariko akagira uruhare mu kongera
umusaruro w'ubuhinzi.

Gukoreshaigisobanurocya CAADPkugiramukubara
amafaranga Reta itanga mu rwego rw’'ubuhinzi
bituma Reta igaragara nk'aho igenera ingengo
y'imari nkeya urwego rw'ubuhinzi. Mu by'ukuri,

o

za minisiteri zimwe n'ibindi bigo bya Reta bitari
Minisiteri y'Ubuhinzi na byo bitanga amafaranga
agenewe kongera umusaruro w'ubuhinzi, nka
bamwe mu bafite uruhare mu nzira umusaruro
ucamo kungeza utunganijwe. Ingero zimwe zirimo
nk'’amafaranga atangwa mu gukora imihanda
yunganira imihanda minini ituma umusaruro
ugezwa ku isoko mu buryo bworoshye bikorwa na
Minisiteri y'Ibikorwa Remezo ndetse na gahunda
yo kugaburira abana ku ishuri iri mu nshingano za
Minisiteri y'Uburezi.

Ikindi ni uko hari andi mafaranga atangwa n'uturere
mu rwego rw'ubuhinzi kandi akaba ari mu ngengo
z'imari z'uturere. Kwamamaza no kongera
umusaruro w'ubuhinzi byasa n'aho nta gaciro
bifite igihe abahinzi-borozi badashobora kugeza
umusaruro wabo ku masoko cyangwa se uwo

musaruro ukaba udakenewe. Bityo rero, kugira ngo
tubare neza amafaranga yose Reta itanga ku rwego
rw'ubuhinzi twakoresheje igisobanuro cyagutse cya
FAO MAFAP.

Twakuye amakuru ahantu habiri kugira ngo
dushyire umubare w'amafaranga Reta iteganya
gutanga mu rwego rw'ubuhinzi mu matsinda
akurikira: amafaranga atangwa mu mirimo yo mu
biro, amafarangwa atangwa mu gutegura poritiki
z'ubuhinzi, amafaranga atangwa mu gutegura
poritiki zifasha urwego rw’'ubuhinzi, amafaranga
atangwa mu mirimo yo gufasha urwego rw’'ubuhinzi
n'ubworozi n'amafaranga yose atangwa mu rwego
rw'ubuhinzi muri rusange. Aho hantu twakuye
amakuru ni (i) ingengo y'imari ya Reta na (ii)
raporo za Mnisiteri y'Imari zigaragaza uko ingengo
y'imari yakoreshejwe; ibi byadufashije kumenya
amafaranga yakoreshejwe ugereranije n'ayari
yateganijwe mu ngengo y'‘imari.

2.2. Amafaranga Leta yatanze

Amafaranga agenewe uru rwego agaragaza
ukwiyemeza kw'igihugu kugira ngo kigere ku ntego
cyari cyarihaye muri ururwego. Imibare ya CAADP
igaragaza ko igihugu cyari cyiyemeje kugenera
urwego rw'ubuhinzi 10% by‘ingengo y'imari na 6%
by'umusaruro w'urwego rw'ubuhinzi mu mwaka.
Hashingiwe ku ltangazo rya Maputo ryo mu mwaka
wa 2003, ibihugu byarishyizeho umukono bigomba
gushyira nibura 10% by'amafaranga bikoresha mu
gutezaimbere urwego rw'ubuhinzin’ibice by'icyaro.
Turebye uko ingengo y'imari yakoreshejwe mu
myaka ine y'ingengo y'imari ishize (kuva muri
2015/2016 kugeza 2018/2019), tukanashingira
ku gisobanuro cya MAFAP, dusanga amafaranga
yashyizwe mu rwego rw'ubuhinzi arihagatiya 9% na
10% y'ingengo y'imari yose ya Reta. Muri rusange,
Guverinoma y'u Rwanda yashyize impuzandengo
ingana na 9.17% by'ingengo y'imari yayo mu rwego
rw'ubuhinzi muri iyo myaka.

Imbonerahamwe ya 1: Amafaranga Leta y'u Rwanda yashyize mu rwego rw’ubuhinzi n’ubworozi

Umwaka w'ingengo y'imari Ingengo y'imari igenewe

Ingengo y'imari

ljanisha ry’ingengo y'imari y'ubuhinzi ubariye

ubuhinzi y'igihugu ku ngengo y'imari y‘igihugu
2015/2016 173,027,952,313 1,808,812,969,876 9.57%
2016/2017 172,696,552,321 1,954,247,251,046 8.84%
2017/2018 206,576,269,921 2,115,391,665,081 9.77%
2018/2019 207,788,826,695 2,443,535,804,386 8.50%

Imibare yakozwe n'umwanditsi, Aho byavuye: MINECOFIN: ingengo y'imariy ‘igihugu

Imibare yakozwe hashingiwe ku gisobanuro cya
MAFAP igaragaza ko igice kinini cy'amafaranga
atangwa mu rwego agenda Kkuri

poritiki z'ubuhinzi ugereranije na poritiki zifasha
urwego rw'ubuhinzi. Inkunga yunganira abahinzi

rw'ubuhinzi mu kugura inyongeramusaruro ni yo yatwaye

N

amafaranga menshi mu myaka itatu, n'ubwo
yatangiye kugabanuka muri uyu mwaka w'ingengo
y'imari (2018/2019). Ibi bishobora kuba biterwa
n'ubwiyongere bw'amafaranga atangwa mu
nzira umusaruro unyuramo utunganywa binyuze
mu kigega kigenewe ifumbire, aho abakora mu
gutunganya umusaruro w'icyayi n'ikawa bashoboye
kwibonera amafaranga yo kugura ifumbire bityo

agasimbura inkunga bahabwaga na Reta.

Muri uyu mwaka wa 2018, imbaraga nyinshi
zashyizwe mu gutera inkunga ubuhinzi butanga
umusaruro w'ibihingwa bitandukanye mu buryo
burambye kandi bishobora guhangana n'impunduka
z'ibihe. Ikindi, guteza imbere ubuhunikiro bwo
ku rwego rw'igihugu ni kimwe mu byo igihugu
gishyize imbere kugira ngo gahunda yo kwihaza
mu biribwa kandi bifite intungamubiri zihagije
ihabwe imbaraga. Ibi bigaragazwa n'uko kubaka no
gutunganya ubuhunikiro byatwaye agera kuri 16%
by'amafaranga yose yatanzwe kuri poritiki zose
z'ubuhinzi.

Ishusho ya 9: Amafaranga yashowe muri gahunda na
politiki y’'ubuhinzi n’'ubworozi hamwe na politiki zihariye
K'ubuhinzi n’ubworozi n’izindi politiki zunganira ibyo Leta
ishora m’ubuhinzi n’ubworozi n’ibiribwa, 2015/2016-

2018/2019

2015/2016 2016/2017 2017/2018 2018/2019

180,000,000,000

W Poritiki zigenewe ubuhinzi W Poritiki zunganira ubuhinzi

Imibare yakozwe n'umwanditsi, Aho byavuye: MINECOFIN: ingengo y'imariy igihugu

o

Ku byerekeranye na poritiki zifasha ubuhinzi,
ubuzima n'ibikorwa remezo byo mu cyaro (nko
gusana imihanda y'uturere) bifite uruhare runini
mu ngengo Y'imari y'ubuhinzi. Urugero, gusana
imihanda bifite uruhare runini mu kongera ingano
y'umusaruro w'amata akusanywa kubera ko imwe
mu mbogamizi abagemura amata bahura na yo
ni imihanda itameze neza. Ni ukuvuga ko igihe
cyakoreshwaga mu kugemura amata cyagabanutse
kubera ko imihanda yabaye myiza kandi bigabanya
ibyago byo kuba utwaye amata yayabogora mu
nzira.

Mu gukoresha ingengo y'imari igenewe ubuhinzi,
imbaraga zashyizwe mu ngamba zo kugera ku ntego
za gahunda ya PSTA3 n'izindi gahunda z'ubuhinzi:
guhuza ubutaka, gutunganya ibishanga, guteza
imbere umusaruro w'ubuhinzi n'uw’amatungo,
gahunda ya Girinka no kubaka ubuhunikiro bwo
ku rwego rw'igihugu. Muri gahunda z'ubuzima
n'imibereho myiza, imbaraga zashyizwe muri
gahunda yo kugaburira abanyeshuri no kurwanya
imirire mibi mu baturage; ibi bijyana no gutanga
amatungo magufi (nk'ingurube n'inkoko) ku
miryango ikennye kugira ngo iteze imbere imirire
yayo.

2.3. Ibitabo byakoreshejwe

Aho byavuye: Raporo y'Umwaka ya BRD 2015: Uruganda rw'umucerirwa Basabira Laurent

3.1. Iriburiro

Uyu mutwe ugaragaza ibibera aho ubuhinzi
bukorerwa bikozwe na BRD, BDF, ubwishingizi bwa
UAP na Banki Urwego. Uragaragaza ibikorwa by'ibi
bigo, impinduka zizanwa n'ibyo bikora, imbogamizi
n'‘amasomo byakuye mu gutera inkunga y'imari
urwego rw'ubuhinzi mu Rwanda. Ubunararibonye
bwa BRD an BDF nk'ibigo by‘ingenzi Reta ishoramo
imari buzafasha cyane mu kumva ibituma umuntu
agera ku ntego ndetse n'imbogamizi mu kugera ku
ntego za Guverinoma mu gutera inkunga y'imari
urwego rw'ubuhinzi. Naho ubunararibonye bwa
UAP mu bwishingizi buzafasha mu kurushaho kumva
uburyo bwo kwishingira imishinga y'ubuhinzi.
Hanyuma, ubunararibonye bwa Banki Urwego

o

n‘amasomo

buzafasha mu kumva
twakura mu gutera inkunga abakorera ubuhinzi ku
butaka buto.

imbogamizi

3.2. Uko Banki itsura amajyambere y'u
Rwanda (BRD) itanga imari mu
buhinzi n'ubworozi

Banki y'u Rwanda itsura amajyambere (BRD) ni
ishami ry'ishoramari rya Reta y'u Rwanda ryahawe
inshinganoyokubaumufatanyabikorwawizewekandi
w'ingirakamaro mu iterambere ry‘igihugu. Kugira
ngo iyi nshingano igerweho ni uko serivisi z'imari
n'iz'ubujyanama zagezwa kuri ba rwiyemezamirimo
bafite imbaduko mu nzego z'ingenzi z'ubuzima
bw'igihugu. lyi banki yashinzwe mu mwaka wa 1967

ikaba yariyemeje gutanga inkunga y'imari binyuze
Mmu nguzanyo cyangwa se mu gufata imigabane
mu mishinga iteza imbere ubukungu, cyane
cyane imishinga yo mu nzego z'ingenzi z'ubuzima
bw'igihugu yo muri Gahunda ya EDPRS ya 2. Kugira
ngo ibi bigerweho, iyi banki ikorana na guverinoma
n'abandi bafatanyabikorwa mu gufasha iterambere
ry’u Rwanda mu by'ubukungu, bafite intego rusange
yo guhaga imirimo, kurwanya ubukene no gufasha
mu gushyiraho ubucuruzi bushya.

Mu mwaka wa 2009, BRD yatangije icyiciro cyo
gufasha iterambere rirambye no guhanga udushya
cy'imyaka ya 2010-2014. Iki cyiciro cyashyizweho
biturutse ku cyifuzo cya banki cyo kongerera ingufu
uruhare rwayo rurimo ibice bitatu binyuze mu kuba
"Umunyemari, Umujyanama n'Umufatanyabikorwa”
binyuze mu bindi bigo bibiri biyishamikiyeho:
Serivisi z'Ubujyanama za BRD (BAS) n'lkigega
cyo Guteza Imbere Abikorera (BDF). Mu gihe
BRD izakomeza guteza imbere igihugu binyuza
mu ishoramari ritaziguye, BAS izatanga serivisi
z'ubujyanama naho BDF itange iz'ubucungamari
kugira ngo ibigo by'imari iciriritse bishobore gutera
imbere mu buryo burambye. Ariko noneho ibi bigo
byombi byahujwe mu mwaka wa 2011 kugira ngo
hagabanywe amafaranga agenda ku mirimo, kandi
serivisi zitangwa zirusheho kuba nziza.

Mu mwaka wa 2005, BRD yagurishije imirimo ya
banki yerekeranye n'ubucuruzi buto mu rwego rwo
kuvugurura imikorere yayo kugira ngo ishobore
kuba koko lkigo cy'lterambere ry’'Imari (DFI). Nyuma
y'ibi, iyi banki yahawe gucunga ikigega cy'inguzanyo
z'abanyeshuri byacungwaga n'lkigo cy'lgihugu

Y

cy'lterambere ry'Uburezi (REB). Ni muri urwo rwego
BRD yateguye gahunda y‘imyaka itanu (2016-2020)
ijyanye n'inzego guverinoma yafashe nk'iz'ingenzi
mu iterambere. Izi nzego zirimo ishoramari rigamije
kongera ibyoherezwa mu mahanga, kongera imari
ishorwa mu buhinzi, guteza imbere amacumbi
aciriritse, gucunga no gutanga inguzanyo zo kwiga
no kongera ishoramari mu kongera ingufu.

3.2.1. Gushora imari mu rwego rw'ubuhinzi

n'ubworozi

Ubuhinzi ni rumwe mu nzego eshanu z'ingenzi
BRD yatoranije kandi bufite umwanya ukomeye
mu Cyerekezo 2020 no mu ntego za EDPRS ya 2.
Nk'urugero,imwe mu nkingiesheshatu z'lcyerekezo
2020 ni ukugira ubuhinzi "butanga umusaruro ufite
ubwiza kandi kandi ushorwa ku isoko” mu mwaka wa
2020 (MINECOFIN, 2012).

Muri uru rwego, BRD yiyemeje gushora miriyoni
170 z'amadorari hagati y'umwaka wa 2016 na
2020. Ni yo mpamvu mu mwaka wa 2017 BRD
yashyize umukono ku masezerano y'ubufatanye
n'Umushinga wo Guteza Imbere Ubuhinzi Ucungwa
n'Urugaga rw'Abikorera (PSDAG) w'lkigo cya Leta
Zunze Ubumwe za Amerika gishinzwe iterambere
mpuzamahanga (USAID). Aya masezerano agamije
kongera imari ishorwa mu buhinzi no n'ishoramari
ry'abikorera mu buhinzi. Kugira ngo ibi bigerweho,
PSDAG izongerera ubushobozi ibigo by'imari
iciriritse bifite ibibazo kugira ngo birusheho kugira
uruhare mu rwego rw'ubuhinzi kandi izakurikirana
inasuzume uruhare rwa BRD mu iterambere.

Ishusho ya 10: Inzego z’'ubukungu zihabwa inguzanyo
na BRD (2016 na 2017)

m2016 2017

55%
47%
38%
26%
9%

Ubuhinzi
n'ibyoherezwa mu
mahanga

4% 4%
|

Ibikorwa remezo Uburezi Ingufu Ibindi

Aho byavuye: Raporo z'imari za BRD

BRD yashyize imbaraga bitari mu kurushaho
kwegereza serivisi zayo abazikeneye gusa ahubwo
no mu gutuma zihenduka kurushaho, byatumye
habaho impinduka nziza no gutera imbere
kw'izi serivisi. lyi banki isanga ari umusemburo
w'iterambere  ry'urwego rw'ubuhinzi kubera
ko, bitandukanye n'amabanki y'ubucuruzi, BRD
inakorana n’'ubucuruzi bugitangira aho gukorana
gusa n'ubucuruzi bwamaze gufata umurongo.
Binyuze mu ishami ryayo ry'ubuhinzi, iyi banki
yateye imishinga inkunga ifite agaciro ka miriyari 7
z'amafaranga y' u Rrwanda mu mwaka w'ingengo
y'imari wa 2016. lyi mishanga iri mu matsinda
akurikira: ubuhinzi, kugura amatungo, inganda
zitunganya umusaruro ukomoka ku buhinzi,
ibikorwa remezo byo gufata neza umusaruro umaze
gusarurwa no gucuruza inyongeramusaruro n'imiti
y'amatungo (BRD, 2016).

Muri ziriya miriyari 7, 14% yashowe mu kugura
amatungo aho banki yateye inkunga imishinga
yo korora inkoko, inka n'izindi. lyi mishanga yari
itegerejweho gutanga imirimo, kongera umusaruro
ukomokakumatungon'ibikomokakunkokobikenewe
mu kurwanya imirire mibi no kongera umubare
w'amafaranga winjizwa n'ingo. 75% yashowe mu

nganda zitunganya umusaruro ukomoka ku buhinzi
no mu bikorwa remezo bitunganya umusaruro
nyumayo gusarurwa.|mishingayateweinkungamuri
uru rwego irimo ibagiro rya kijyambere ryubatswe
kugira ngo hanozwe isuku mu gutunganya inyama
n‘uburyo bwo gukoresha inyemezamusaruro
zikoresheje ikoranabuhanga mu guhuza ubucuruzi
bw'umusaruro ukomoka ku buhinzi. Amafaranga
asigaye yakoreshejwe mu kunganira ibigo by'imari
iciriritse kugira ngo birusheho gufasha abakorera
ubuhinzi n'ubworozi ku butaka buto ari na bo
batanga igice kinini cy'umusaruro ukomoka ku
buhinzi n'ubworozi.

Muri gahunda y'imyaka itanu ya BRD, iyi banki
yagaragaje imbogamizi eshatu urwego rw'ubuhinzi
ruhura na zo hanyuma ishyiraho ingamba eshatu
zigamije kongera ingano y'imari ishorwa mu buhinzi
no gutuma urwego rw'ubuhinzi rugera ku musaruro
mwinshi ushoboka. Izi ngamba zirimo:

() Gufasha inganda zitunganya umusaruro
ukomoka ku buhinzi kongera ubwiza n‘ingano
y'umusaruro ukomoka ku buhinzi ukoreshwa
imbere mu gihugu n‘'uwoherezwa hanze

Mu gushakira umuti imbogamizi zikomeye ziboneka
mu rwego rw'ubuhinzi, BRD irashaka gutera
inkunga abagira uruhare mu nzira umusaruro
unyuramo utunganywa (koperative z'abahinzi,
abacuruza inyongeramusaruro, inganda zitunganya
umusaruro, n'abandi). Urugero, BRD ikangurira
abahinzi gukora ubuhinzi bukorerwa hamwe,
igatera inkunga urwego rutunganya ibikomoka
ku mata ikanatera inkunga inganda zitunganya
umusaruro ukomoka ku buhinzi n‘ubworozi. Ku
ruhande rw'abahinzi, BRD ifite intego yo kongera
ingano n'ubwiza bw'umusaruro. Ibi BRD ibikora
itanga amafaranga ku mirimo ikorwa kuva mu ihinga
kugeza umusaruro umaze gutunganywa, imishinga

yo guhuza ibikorwa no kongerera ubwiza umusaruro
yatangijwe n'abahinzi ndetse n'amahugurwa,
kongerera ubushobozi abahinzi no kubaha serivisi
z'ubujyanama. Ku ruhande rw'inganda zitunganya
umusaruro ukomoka ku buhinzi, iyi banki ikoresha
ingamba zikomeye zo kongerera ubushobozi uru
rwego kugira ngo umusaruro wongererwe ubwiza,
ari byo bizahinduka uburyo bunoze bwo kugera ku
iterambere mubukungun’imibereho myizairambye.

(ii)) Gushyiraho gahunda zo guhangana n'ibyago
kugira ngo imari irusheho gushorwa mu buhinzi

Kubera ko ibigo by‘imari bifata urwego rw'ubuhinzi
nk'urwego rubamo ibyago byinshi, BRD irimo
gushyiraho ingamba zo guhangana na byo kugira
ngo uru rwego rurusheho kureshya abashoramari
n'ubundi bwoko bw'inkunga. Gahunda ya banki ni
ugutangainguzanyokumishangaigamijeguhangana
n'ibyago nko kugura imiti yica udukoko, ifumbire,
ubwishingizi bw'umusaruro, n'ibindi. Ibi bigamije
kugabanya no guhangana n'ibyago biboneka
mu gutera inkunga y'imari imishinga y'ubuhinzi.
Urugero, ibikorwa bya BRD bigamije kuzamura uru
rwego ku buryo gukoresha inyongeramusaruro
(ikiro kimwe kuri hegitari ku mwaka) bizamuka ku
kigero cya 8.5%.

(iii) Guteza imbere ikoreshwa ry'‘imashini mu
kongera umusaruro w'ubuhinzi.

lyi gahunda itanga inkunga y'amafaranga ku
mishanga yo kuhira, kugura inyongeramusaruro

Y

(zaba izikorerwa mu gihugu cyangwa se izitumizwa
hanze), no gukodesha imashini n'ibindi bikoresho.
Kugira ngo intego ya Reta yo kugera kuri hegitari
100,000 z'ubutaka bwuhirwa mu mwaka wa 2018
igerweho, iyi banki iha inguzanyo amakoperative
n'abandi bashoramari bafite imishinga yo kuhira.
Nk'urugero, BRD yafashije amakoperative akorera
imirimo y'ubuhinzi mu bishanga mu murenge wa
Rwinkwavu mu Karere ka Kayonza, iyaha inkunga
irenga miriyoni 12, nk'igisubizo ku kibazo cy'ibura
ry'imvura n'amapfa.

Ubundi buryo bwo guteza imbere ubuhinzi ni
ubufatanye hagati y'iyi banki n'ibindi bigo bikorera
mu gihugu nk'lsoko ry'lbicuruzwa rya Afurika
y'Uburasirazuba (EAX) mu guhunika umusaruro
umaze gusarurwa ndetse n'ubufatanye n'abahinzi
borozi nk'amakusanyirizo y'amata n'uruganda
rw'imyumbati rwa Kinazi.

3.2.2. Inzira BRD ikoresha itanga imari mu

buhinzi n'ubworozi

Inkomoko Ibigo by’imari
A iciriritse na za
y'amafaranga ey

Amafaranga ya banki

+ Gukoresha imashini

mu buhinzi.
, | Amakoperative
- Guhangana n'ibyago

ibishingive ku buhinzi
Abantu ku giti =

Ibigo by’lterambere «cyabo
ry’imari bitanga namakoperativ
inguzanyo. e

Imiterere n'uburyo bwo gutera inkunga y'imari urwego rw' ubuhinzi. Aho byavuye:
BRD(2017)

Ku byerekeranye n'abafatanyabikorwa, BRD itanga
inguzanyo mu rwego rw'ubuhinzi binyuze mu
nzego eshatu z'abakiriya: (i) abantu ku giti cyabo
(abahinzi cyangwa se aborozi), (ii) amakoperative (iii)
n'ibindi bigo (cyane cyane ibitunganya umusaruro
w'ubuhinzi. Kuri ubu, banki itanga inguzanyo ku
makoperative mu gihugu hose agira uruhare mu
nzira umusaruro unyuramo wongererwa agaciro mu
buryo boyoroheye.

Ku byerekeranye no gutanga inkunga y'imari, banki
ishobora guha umukiriya mu buryo butaziguye
(umuntu ku giti cye, koperative cyangwa ikigo)
inguzanyo ingana nibura n'amafaranga miriyoni 15.
Ukurikije igisobanuro cyayo, iyi nguzanyo ntireba
inganda nto n'iziciriritse n'abakorera ubuhinzi ku
butaka buto, baba bakeneye amafaranga make
n'ubwo baba bashaka kuyashora mu mishanga iteza
imbere ubukungu.

Kunganira Ibigo by’lmariiciriritse

BRD yatangije uburyo bwo kunganira Ibigo by'Imari
Iciriritse aho inyuza amafaranga mu bigo by'imari
n'ibigo bishyira mu bikorwa gahunda zitandukanye.
Ubu buryo ni bwiza kuko iyi banki iha ibyo bigo
inguzanyo bishobora kwishyura mu gihe kirekire,
bityo bikorohereza ibi bigo gucunga inguzanyo
ntoya no kugera ku bagenerwabikorwa benshi.
Ikindi ni uko ubu buryo buzafasha banki kongera
ingano y'inguzanyo itanga kugeza kuri miriyoni 50
ku mukiriya.

Impamvu yo gushyiraho ubu buryo ni uko ibigo
by'imari iciriritse ari byo bigo bitanga inguzanyo
nyinshi mu rwego rw'ubuhinzi. Bityo, bizorohera
ibi bigo guha abahinzi inguzanyo y'ibihumbi ijana
cyangwa munsi yayo. Ku byerekeranye n'uruhare
rwayo mu iterambere, mu myaka irindwi ishize
BRD yashyize miriyari zirenga 10 mu kunganira ibi
bigo. Ubu buryo bwafashije mu kubona amafaranga
no kuyageza ku bantu bose ntawe uhejwe kandi
bwateje imbere ibice by'icyaro bunongera inkunga
y'amafaranga itangwa mu rwego rw'ubuhinzi.
Muri make, ubu buryo bwageze ku ntego zirenze
izatekerezwaga kubera ko bwatumye ibigo
by'imari iciriritse n'abakorera ubuhinzi ku butaka
buto babona inguzanyo; ibi byatumye kongerera
agaciro umusaruro w'ubuhinzi birushaho kugenda
neza n'ingo zo mu cyaro zizamura umubare

w'amafaranga zinjiza. Reta na yo yabonye imisoro
iyifasha guhanga imirimo no gufasha urubyiruko
n'abagore kwihangira imirimo.

3.2.3. Ubumenyi mu gutanga inguzanyo mu
by’ubuhinzi n'ubworozi

Uburambe bwa BRD ni ingirakamaro mu
gusobanukirwa uburyo bwo gutera inkunga abagira
uruhare mu gutanga umusaruro w'ubuhinzi no
kuwutunganya ku rwego rwo hejuru, ugereranije
n'abakorera ubuhinzi ku butaka buto.

a. Impamvu zituma ibintu bigenda neza

lkurikiranabikorwa: Uhereye igihe banki itangiye
inguzanyo, ikora ku buryo imishinga iterwa inkunga
igera ku ntego zayo. lyi banki ibikora binyuze mu
gukurikirana ishyirwa mu bikorwa ry'imishinga
kandi igihe isanze ari ngombwa, ifatanya n'abakiriya
bayo guhangana n'imbogamizi kugira ngo ishyirwa
mu bikorwa ry'iyo mishanga rigende neza. BRD
kandi itanga ubufasha bwa tekiniki ku bakiriya bayo
kandi ikabahuza n'abajyanama baturutse hanze. Ibi
bikorwa mu gufasha abakiriya badafite ubumenyi
n'ubushobozibukenewe, bityo bakaba badashobora
gushyira mu bikorwa imishinga yabo batabonye
ubafasha.

Kongereraabakiriyaubushobozi: Bankiifasha kandi
mu kongerera ubushoboziabakiriya bafite imishinga
itera inkunga. Ibashakira ikanabishyurira inzobere
zikorana n'abakozi bayo bafitiye ubushobozi
mu guhugura abahinzi ku gukora ubuhinzi bwa
kijyambere.

6 Icyo uwakosoye iki gitabo avuga: Uruhare rw'inkunga y'imari ya BRD mu
guteza imbere ubuhinzi rukwiriye gusuzumwa mu buryo bwimbitse kurushaho,
inguzanyo byatanze yakoreshejwe. Ibi bizafasha mu kumenya niba aya
mafaranga yarageze ku rwego rw'ubuhinzi no kumenya niba abagira uruhare mu
gutanga no gutunganya umusaruro barashoboye kubona kuri aya mafaranga.

Akazu ka 1: INYUNGANIZI Y'IMARI YAHAWE LETSHEGO Ltd

Letshego Rwanda Limited yashinzwe mu mwaka wa 2004 nk'ishami rya Letshego Holdings Limited (LHL), iri
rikaba ari itsinda ritanga serivisi z'imari zo guteza imbere Afurika rifite icyicaro i Gaborone muri Botswana. Yabaye
Rwanda izwiho kuba ifasha abakiriya bayo ibaha inguzanyo z'uburyo bwinshi kandi ku nyungu nkeya, kuva ku
mafaranga ibihumbi ijana (100,000) kugeza kuri miriyoni mirongo itatu na zirindwi n'igice (37,500,000). Ifasha cyane
ba rwiyemezamirimo bato n'abacirirtse bafata inguzanyo yo kuzamura imishinga yabo mu nzego zitandukanye zirimo
ubuhinzi, kubaka amacumbi aciriritse ndetse no gukemura ibibazo bijyanye n'uburezi n'ubuzima.

Mu mwaka wa 2016, Letshego Rwanda yafunguye konti zo kuzigama zirenga ibihumbi icumi (10,000) zabikijweho
amafaranga agera kuri miriyari imwe na miriyoni Magana atatu (1,300,000,000). Binyuze mu gutanga serivisi zo
kuzigama, kwaka inguzanyo, kwishyura n'ubwishingizi buciriritse, Letshego Rwanda ifasha gahunda ya Guverinomay‘u
Rwanda yo kurwanya ubukene binyuze mu gufasha abakiriya bayo kurushaho kugira uruhare mu mirimo iteza imbere

ubukungu.

Imishinga y‘ubuhinzi yatewe inkunga na Letshego Rwanda Ltd kugeza mu mpera z'Ukwakira 2016

. : . o Inguzanyo yose yatanzwe (mu
Ahantu ikorera (intara) Umubare w'abakiriya mafarangay’ u Rwanda)

Umugi wa Kigali 2 68,000,000

Uburasirazuba 13 170,000,000
Uburengerazuba 28 282,000,000
Amajyaruguru 32 207,000,000
Amagepfo 17 172,000,000
Igiteranyo 92 899,000,000

Kugezamumperaza 2016, ku busabe 262 bw'inguzanyo bwagejejwe kuri Letshego Rwanda mu nzego zirandukanye, 92
bwari bwerekeranye n'imishinga yo mu rwego rw'ubuhinzi. lyi mishanga yabonye inguzanyo ku nyungu yo hasi kubera
ko BRD yari yarahaye Letshego inkuzanyo ku nyungu ya 12%. Ku byerekeranye n'ahantu imishinga yahawe inguzanyo
na Letshego Rwanda iherereye, igice kinini kiri mu ntara, bityo bikaba biha imbaraga gahunda ya BRD yo guteza imbere
icyaro n'imibereho y'abakorera ubuhinzi n'ubworozi ku butaka buto.

Letshego Rwanda agriculture loans can go from a minimum of Rwf 500,000 to a maximum of Rwf 35 million for a term
period that can vary between 1 and 36 months.

Icyo uwakosoye iki gitabo avuga: Uhereye ku isesengura ry'imishinga 92 yatwe inkunga na Letshego ingana na miriyoni 899 z'amafaranga y'u Rwanda, bigaragara ko iyi ari
imishinga minini. Hakeneye kongerwa ingufu mu gukurikirana no gusuzuma gahunda ya BRD yo kunganira ibigo by'imari iciriritse kugira ngo abakorera ubuhinzi n'ubworozi ku
butaka buto na bo bagerweho.

o

Inkunga zihariye: Buri kiciro cy'inzira umusaruro
unyuramo kuva mu ihinga kugeza ku kuwutunganya
wongererwa agaciro kigira igihe cyacyo (urugero:
ibihembwe by'ihinga). Bityo, banki ibishingiraho
itanga inkunga zitandukanye zifite amabwiriza
atandukanye.

Guhangana n‘ingorane zavuka: BRD ikorana n'ibigo
by'ingwate nka BDF mu gushyiraho amategeko
agenga inyungu ku nguzanyo hashingiwe ku
miterere y'ubukungu bw'usaba inguzanyo, kugira
ngo ibigo bitanga inguzanyo bitikoreza abahinzi
umuzigo wo kwishyura inguzanyo badashoboye.

b. Imbogamizi
Kuba uru rwego rubamo ibyago nyinshi

Imbogamizi ya mbere banki ihura na yo ni uko
urwego rw'ubuhinzi rubamo ibyago byinshi bitewe
n'imihindagurikire y'ibihe muri rusange.

Indi mbogamizi ni uko abahinzi badafite ubushobozi
bwo kubona amafaranga banki zisaba nk'uruhare
rwa nyir'umushinga. Nk'uko biri muri poritiki zigenga
imitangire y'inguzanyo, usaba inguzanyo asabwa
kuba afite ijanisha runaka ry'amafaranga umushinga
BRD yagerageje kugabanya aya
mafaranga kugezakuri 30% by'agaciro k'umushinga,
kugira ngo banki itange 70%. Ibi ni ingenzi cyane
cyane ku batangizi kuko baba nta mafaranga
bafite ku makonti bakwerekana mu bigo by'imari
basabamoinguzanyo. Ariko nanone, n'ubwo uruhare
rwa nyir'umushinga rwagabanijwe kugera kuri 30%,
abenshi ntibashobora kwibonera ayo mafaranga.

we uzatwara.

Imitererey’ibyagobishoborakuvukaihindukabitewe
n'umukiriya ndetse n'icyo ashakira inguzanyo, ariko
ibyago byinshi ni rusange, cyane cyane ku bakorera
ubuhinzi ku butaka buto. Ibyago rusange birimo kuba
abahinzi nta ngwate bagira zareshya abashoramari,

ubushobozi  buke, urwuri n'ibikorwaremezo
bidahagije, n'ibindi. Nk'urugero, abahinzi bo mu
cyaro ntibakunda gukoresha ikoranabuhanga mu
gihe ariryo rireshya abashoramari.

Ubwishingizi
IkindikibazoBRDihuranacyoniukubonaubwishingizi
buhamye; iki ni ikibazo gikomereye ishoramari mu
buinzi kuko ibigo bitanga ubwishingizi mu Rwanda
bitinya ibyago biba mu gushora imari mu buhinzi. Mu
guhangana n'iki kibazo, BRD ikorana n'ibigo bitanga
ubwishingizi nka UAP na SONARWA,; ibi bigo byombi

bifite uruhare runini mu rwego rw'ubwishingizi mu
Rwanda.

Guhuza ibikorwa no kuzuza inshingano

Kubera ko urwego rw'ubuhinzi rusaba gukorana
hagati y'abantu n'ibigo byinshi, ihuzabikorwa
hagati yabyo bishobora kuba ikibazo kuri BRD kandi
bishobora guteza ibibazo mu kubaza buri wese
uburyo yuzuza inshingano ze.

3.3. BDF:Ingwate n’inkunga y‘imari ku nganda nto n’iziciriritse

Aho byavuye: BDF (2015)

Mu mwaka wa 2011, Guverinoma y'u Rwanda Impamvuy‘ingenziyo gushyiraho BDF yariugushyira
ifatanije na Banki y'u Rwanda Itsura Amajyambere mu bikorwa poritiki ya Reta yo guteza imbere
yakomatanyije serivisi z'ubujyanama n'izo gutera Inganda Nto n'lziciriritse (SMEs), igamije gufasha
inkunga iterambere ry'ubucuruzi maze ishyiraho izi nganda kubona inguzanyo mu bigo by'imari.
Ikigega cyo Guteza Imbere Ubucuruzi (BDF). Inshingano ya mbere ya BDF ni ugufasha izi nganda

©



Amakuru ajyanye n’imari ishorwa mu buhinzi n'ubworozi mu Rwanda

A

kubona inguzanyo binyuze mu gushyiraho ubwoko
bw'iguzanyo bitandukanye ku nyungu yo hasi.
Serivisi za BDF izirimo izikurikira:

a. lkigega cy‘ingwate ku nguzanyo: BDF
itanga ingwate ku mutungo utimukanwa
no ku nguzanyo zishorwa mu mishinga. Ibi
bivuze ko ikomatanya amafaranga yose
Guverinomayatangaga mu gufashainganda
nto n'iziciriritse yari muri za minisiteri
n'ibigo bitandukanye. Aya mafaranga arimo
Ikigega cy'Ingwate kigenewe Inganda nto

Ikigega cy'lshoromari ryo

mu cyaro, lkigega cy’Ingwate cy’Abagore,

n'lkigega cy'Ingwate cy'Abakozi ba Reta
basezerewe.

n'lziciriritse,

b. Gucunga ibigega bihuje intego nk'lkigega
cyo Gushora Imari mu Cyaro (RIF), mushinga
wo kungera amafaranga yinjizwa n'ingo zo
mu cyaro binyuze mu kohereza ibintu mu
mahanga (PRICE), ikigega cyo gufata neza
umusaruro umaze gusarurwa, n'ikigega
cya gahunda ya Reta yo guteza imbere
ibikomoka ku mata;

c. Kunganira SACCO bigamije kongera
ubushobozi bwa SACCO bwo gutanga
inguzanyo ku bantu batandukanye
(nk'abagore bakora ubucuruzi
bwambukiranya imipaka) no gufasha kugura
ibikoresho bitandukanye.

d. Inguzanyo yishyurwa mu buryo
bworohereza uyufashe (Quasi Equity)
kuri ba rwiyemezamirimo bagitangira

n'abacuruza ibikomoka ku buhinzi.

e. Gahunda yo gufasha Ibigo Biteza imbere
by'abanyamyuga (Udukiriro)
kubona ibikoresho. Ni uburyo bwo gufasha
udukiriro turi muri buri karere bukaba
butanga amahugurwa bukanorohereza
abanyamyuga b'abatangizi.

ibikorwa

f. Serivisi z'ubujyanama nko kongerera
abagenerwa bikorwa ubushobozi,
ubujyanama mu byo gushora imari no
guteza imbere ishoramaririciriritse, na

g. Serivisi z'ikoranabuhanga ku mashami ya
BDF ahobatangaamahugurwakugukoresha
murandasi, ihuzanzira rya murandasi, na
serivisi zihabwa abaturage nk'irembo na
serivisi zo kwandikisha ibigo by'ubucuruzi.

3.3.1. GufashaInganda nto n’iziciriritse zikora
iby'ubuhinzi

BDF itanga serivisi z'imariku nganda nto n'iziciriritse
zikora iby'ubuhinzi, cyane cyane binyuze mu kigega
cy'ingwate, amafaranga yo gufata neza umusaruro
umaze gusarurwa n'inguzanyo yishyurwa mu buryo
bworohereza uyufashe (Quasi Equity). Ibi bifasha ba
rwiyemezamirimo bashora imari mu buhinzi kubona
ingwate no kwagura ibikorwa byabo.

3.3.2. Ikigega cy’Ingwate cy’'Ubuhinzi (AGF)

Ubaze mu mafaranga, ikigega cy'ingwate mu
buhinzi kigize igice kinini cy’amafaranga y'ingwate
atangwa na BDF. Mu mwaka wa 2016, BDF yatanze
ingwate z'ubuhinzi zingana na miriyari esheshatu
n'igice, angana na 33% by'inguzanyo yose
yatanzwe mu rwego rw'ubuhinzi. Amafaranga

menshi ashyirwa mu bigega by'ingwate aturuka
muri gahunda za Reta; ibi bikaba bigaragaza uruhare
runini rwa BRD nka banki ikoresha menshi muri
aya mafaranga. N'ubwo rwagabanutse, uruhare
rwa BRD rwageraga kuri 46% by'ingwate zose
zatanzwe mu rwego rw'ubuhinzi. Ku byerekeranye
no gusangira igihombo gikomoka ku byago biba mu
rwego rw'ubuhinzi, BDF yishingira hagati ya 30%
na 75% by'ingwate, ishingiye ku rwego rw'usaba
inguzanyo n'inkomoko y'amafaranga y'umushinga.
Nk'urugero, ku bigo by'ubucuruzi n'amakoperative,
ingwate ntirenga 50%. Ku bagabo barengeje imyaka
30 y'ubukure, ubwishingizi bw'ingwate ntiburenga
50%, naho ku rubyiruko n'abagore, abafite
ubumuga, abasezerewe mu mirimo ya Reta, ingabo
zavuye ku rugerero n'abarokotse jenoside, ingwate
ntirenga 75%.

Ishusho ya 11: Ingwate BDF yatanze mu buhinzi
n’ubworozi (miriyari Zamafaranga y'u Rwanda)'

Aho byavuye: World Bank (2017)

lyi shusho igaragaza ko uruhare rw'amabanki mu
gutanga inguzanyo mu buhinzi rurimo rusimburwa
n‘urw'ibigo by'imari iciriritse na za SACCO uko

rvaka iqenda vi

7 Icyo uwakosoye igitabo avuga: N'ubwo amafaranga y'ingwate anyuzwa mu
bigo by'imari icirirtse yiyongereye ho gato mu myaka ishize, umubare w'ama-
faranga y'ingwate anyuzwa muri BRD n'izindi banki yaragabanutse mu myaka
ishized. N'ubwo havuka ibibazo ku ruhande rw'abasaba inguzanyo, BDF ikeneye
gusuzuma imikorere yayo kugira ngo igabanye ibisabwa kugira ngo abagira uru-
hare mu mirimo y'ubuhinzi babone ingwate ku buryo bworoshye.

Ibi bigo byombi byateye inkungaimishinga 1,375 mu
mwaka wa 2016 kandi impuzandengo y'amafaranga
yatanzwe ni amafaranga miriyoni eshatu n'igice,
bikaba bigaragaza uruhare rw'inguzanyo nkeya
zitangwa n'ibigo by'imari iciriritse na za SACCO.
Muri make, BRD yatanze impuzandengo y'ingwate
z'ubuhinziingana na miriyoni mirongo irindwin’enye
n'igice (74.5M) mu gihe iyatanzwe n'andi mabanki

irivoni 29

3.3.3. Inkunga

Ku byerekeranye n'inkunga iterwa imishinga
y'ubuhinzi, inkunga ya RIF n'iya PRICE zihariye
igice kinini cy'inkunga yose icungwa na BDF. Mu
mwaka wa 2016, izi nkunga zari zigize 62% (RIF)
na 31% (PRICE